
گونوم یوخدور گونوم وار: نه آنلامدادیر و نه جور اوخوماق اولار؟

Günüm Yoxdur Günüm Var

بیر نئچه اؤجه شمه ییغمیشه م اولاری ائله اوشاق اولاندان ائشیدیب و چوخلو ایندیده ائشیدمک اولور، کندیده درس اوخویاندا "زنگ تفریح" لرده بعضا ایشیمیز ائله بولاریدی و اوردا چوخ اؤجه شمه بیر-بیریمیزه دییه ردیک و هرده ن سؤز تاپمادان اؤزوموزده دوزه لده ردیک نئجه کی یولداشلارین آدینا دا دییه ردیک آمما ایندیسه چوخون اونودموشام و ائله بئله بولار یادیمدا قالیبلار. بونودا دئییم بوردا چوخلو یاوا اؤجه شمه لرده یازمیشام و عوذرایسته ره ک دئمه لی یم یالنیز بولاری ییغمه ک نیت دیر و الا آلله ائله مه میشده ن آیری بیر زاد آرادا یوخدور و من اؤنجه؛ سیز عزیز اوخوجولاردان عفو ائدین دیله ییره م. هر دیلین بو جور سؤزلری واردیر و منجه اولاری "پیس و مان" دیر اولماغینا اونودماق دیله خسارت وورماق دیر، نده نسه گره ک یازمایاک، بو یازماماق دیلی یئته رسیزلیکه چاتدیرار. اونا گؤره من بوندان بئله اولاری دا یازمالییام، یولداشلار عفو ائده رسینیز. (بولارین بیر نئچه سی وبیمده اؤجه شمه لر یازیسینا قویولان بیر کامنتیده ندیر)
اؤجه شمه لر:
ال-له شمه


سن اؤزگییه اؤجه شمه

اؤجه شمه


اؤجه شمه گه گوجه شمه

آپارما



آپارمیشام اوخارما (حسرت یئمه، کؤپمه)

آجسان؟


آناج پوخو یئ
توخسان؟


تویوق پوخو یئ

آرا




باشون گیرسین جارا

آروانا



باشوندا بیت دولانا

آغا




آنام گئدیب اینه ک ساغا

آیی



اولموش ائششه گین تایی

اریک



داش اولسادا دله ریک

امیرکه



چک دیشووا گمیرگه

انته ر



باش گؤزوندان آخیر قان تر

اورتا



یاتدیغین یئرده یومورتا

اوسوب


قولاغلارون قوسوب
ایچ




قان سیچ

ایستیکان


گؤتو اوسته دیک دوران

ایمه



آرپانی قویوب بوغدانی درمه

اینه ک



داموندان دوشسون دیره ک

ایینه



فورتدوغومی چینه

باجی



باشمین تاجی

بادام



ایگنه ساماندا تاپام

باریش



قولاغلارون قاریش قاریش
باس



داردان آس

باشا گل


ددون دوشدو آشا گل

باشماق


یئرییه نده اگیل باخ

باغا



شوربووا دوشسون قورباغا

بالا




هاردان گلیر خالا

بایدا



سورو یاتیب چایدا

بوخاری


اوستوروم بورنوندان یوخاری

بوخاری


تومانوی چک یوخاری

بوراخ



بوراخمیشام قاچ توتاخ

پاس 



سؤزومه قولاغ آس
پاییز



یئمه ییب سن قارپیز

پوتور



دریسی اولوب قوتور-قوتور

تکبیره الاحرام


دوواردان آشدی بهرام

تیکمه



من تیکمیشه م سن جیرمه

جان



جانووا بادیمجان (خوش سؤز دگیل، کیمسه یه دئسون اینجیر)

جانا



تایون دوشدو چایدانا

چؤمبه ل


من باسمیشام سن دوزه ل

چارداق


باشووا گیرسین بارداق

چاریخ



بادیمجان اک بیر قاریخ
چکیل



دور گؤزوم قاباغیندان اکیل

خالا



آنا (آلا، توت)

داز




سنه پای وئریم یاز

دالی



گوتووا باتسین چالی

دایی



سنه سوخسون آیی

راس (راست) گل

بیر ال باس گل

ساچ



اته گون آچ

سالیم



چؤن دالووا ال سالیم

سیکدیر


سیک اوسته دیک دور

علایی



نه قندی وار نه چایی

فارس



توت سووا باس

فارسجا


ایتلر هورور چایدا

قئیمه



باشووا چک ائیمه (سوزمه نین توکسوز دریسی)

قاپی



بوینووا چاتی

قاپیق



اوز-گؤزو چاپیق
قادون منه


توپپوزوم سنه

قادووو آلیم


دالووا سالیم

قارا




نه وخ گئتدون اورمانا

قارپیز



آشووا تؤکوم یارپیز
قاسیم



سنی ایگده آغاجیندان آسیم
قاش



باشووا من یئکه لیکده داش

قاغا



دور اوغرو گیریب باغا

قانجیق


آروادوندا قالماییب آم...

قنتوز (منگوله)

گؤزووا دولسون توز

قوربانام


باغا دئییر کیرمانام

قولاق



نه یه باخیرسان اولاق

قویون



ایشی میز اولوب اویون مویون

قیش



بیر آتیل دوش

کؤلگه



دور قاپی نی سوپور گه

کاس



چک اوستوروم بیرده باس

کوژگنه



سنه دئدیم بیر دنه

ماتیشقا


چوخ یییه سن قاریشقا

موسافیر


سنه سوخسون مظاهیر

ناواخ



بورنو یاماخ
نلبه کی


آغزووا تؤکوم تنبه کی

نه وخ



دونه ن بئوه خ

هارداسان


یومورتون وار دارداسان

هاوا خوشدور


خجه نوخوشدور
هفدیره م پونزا

قیچلرین قووزا

هفدیره م چره ک

گیردیره ک گره ک

هفدیره م سییه

شالوارین چیرمه

یئر آلما


به سنه دئمه دیم آرواد آلما
یارپاق



دالووا گیرسین قارماق

یارما



بوغدون اولسون آرپا

یاز




اوتدوغون یئری قاز

یالان



قولاقلاری پالان

یای



گؤیده ن دوشور آی

باجا



ددون گئدسین حاجا
قوجا



داششاقلاری هاچا

چؤمچه


الون دولو نیمچه
کویه ن



آغزووا بویه ن
کویه ر



داششاغی قیچین دؤیه ر
ایه ر



قاپوندا دورغوزدوروب محه ر
حکیم



قولاغون چکیم

گون باتدی


قاری قوجانی دونبالتدی
نییه



دالینا مییه
سؤز دییه رم چاتدایاسان، قانمایارام پارتدایاسان

گون باتیبدیر هارداسان؟ باغ اودلانیب داغداسان
الووا وئردیم ات بلله سی، چابالاما گیردی کلله سی 
الووا وئردیم چای داشی، چابالاما گیردی باشی
یئ قوسدوروم باس اوسدوروم

الووا وئریم ات بلله سی دالووا سالیم بئل دسته سی
ایت گیریب درییه، اییتن سیکی پرییه (آناسینین آدی پری اولان اوغلانا و هر کیم سه کی درییه گیرسه دییه رلر)

بو سنه باشی سنه هر گئجه دیرماشی سنه

آخشام بیزه چایا گل، ییخیلمیشه م هایا گل

خدا را گویم پاس نشدم فارس به "قاتق" بگم ماست

الده قلم یازان اوْغلان اوْ دفتره منی ده یاز

بو کئچه ن قیشده خانیمیم نان کنده گئتمیشدیم آتامی-آنامی گؤرمه گه، دانیشیردیک دئییردیک، منده هئی سؤز یازمادا، نجور اولدو نه اولدو؟ هرده ن یابانجی دیلده دانیشماغیمیزی آنام قاندی بیر یول دا اولارین یانیندا فارسجا دانیشماغینان ایسته دیک سؤزوموزو بیلمه یه لر؛ آمما آنام ائله باخدی ایچیم اودلاندی؛ آخی نییه و نده ن؟ گئتدیم اوتدوم فیکره جومدوم نییه بئله اولوب اوشاقلار آتا-آنا دیلینده دانیشمیرلار نده ن؟
یادیما سالدیم مشهدن قاییتماغیمی کی بیر همدانلی قاری ننه اؤز اوغلو و قیزی و نوه لری ایله زیارتده ن قاییدیردی آمما اولار فارسجا دانیشیب ائله کی اوغولدان سورا –اودا هردن و چوخ گره ک اولاندا- تورکی دانیشانی یوخودور و یازیق قاری ائله باخیردی آدام دئییردی بونون گؤر نئچه ایگیدی اؤلوب. و ایندی آنامی گؤرمه گده اونو قاندیم ائله دوزو بودور اونون بوتون بالالاری و ایگیدلری اؤلموشدور، دا اولارا بالا دئمه ک اولماز بالا نئجه آنا ایله دانیشماز؟ نوه نده نسه آباسی دیلین قانماز؟. به واللاهی بولار اؤلوبلر، دا اولار قوجانین بالالاری دگیل لر و او اولوب ایگیدی اؤلموش بیر آنا، گؤزلری دولوب اوره گی تک ، هانی سؤزون قانان؟
آللاه یورد-یوووزو داغیدسین بیزیم دیلی حقیر ائده نلر، آللاه داشوزو آتسین بیزیم آنالارین-آتالارین داشین آتانلار. ایگیدله‌ریز ییغینه توش گلسین، قالانلاری خوش گون گؤرمه‌سین، بالالاروز قیریلسین، آی تورک ایگیدلرین قیره‌نلر و تورک بالالارین آنالاریندان آییرانلار. تیفاغێز داغیلسین ائووز ائشیگه دؤنسون، یوردوزون باشیندا بایقوشلار اوخوسون. دخمه لرده ایلان-عقره به زومار اولاسیز و تامو اودو قالارغی اولسون سیزا و سیزین یولوزو گئده نلره. و آی اولار کی مذهب آدینان بیزیم دیلی ازیب باسیرسیز؛ بو مذهبین صاحابی سیزین جزازی وئرسین، او دئدیگیز عذابلار هامیسی سیزه نازیل اولسون و تورکون تک تک سؤزجوکلری و او یازیق دیلی کسیلمیش آنالارین بوتون باخیشلاری جاق تانری نین لعنه‌تی سیزه گلسین، او مذهب سیزه قنیم اولسون. ائووز تالان و یولوز یالان اولسون.
اولار کی دئییرلر ملتچی تورکلر آذربایجانی تورکییه یاپیشدیرماق ایسته ییرلر نه اولوب ایندیسی ایرانی تاتا، افغانا ائرمنی یه تحفه وئریرلر. به نه اولدو ایران؟ ائله بیل یالنیز تورکلره گؤره‌دیر و ائله تاریخ بونو گؤرسه دیر کی کیم ایرانی ساخلاییب ائله تورکلردیلر کی اونون بوتون قادا-بلاسین آلیب، آمما ایندی یابانجی اولوبلار.
آناجان باخما بئله سن اودلاییر باخیشین منی

منده بیلمیره م نیییه و نده ن بو بلا تاپدی بیزی

ایندیجه سن تورکو دانیشان اؤز آنان دیلینده

من بیر اؤزگه یابانجی قاپسایجی دیلینده

نه اولوب نییه دیر بیلمئییره م؟ سوچو کیمده دیر قانماییرام؟
نه ایسته ییر بو انته رلر بیزده ن؟ نه ایسته ییر بو بربرلر؟

نییه بوشلامیر بیزی؟ ال سالیب بوغور بیزی

آمما آناجان دییه بیلله م بیر سؤز

اؤزوموزده چوخلو سوچلار وار

ائله انترلر بیزده ن بو دیله سو وئریب دیریتدیلر کی سورما

بونا تمل بیز قویدوخ اؤزوموز قوردوغوموز بو روبات دیل بیزی قیریر

نئجه کی بیر گون بو روباتلار هامی نی قیره رلر

آناجان بولار اینسان دگیل لر بولار آدام دگیل لر
اؤز قوردوغوموز اؤزوموزو بوغور، یاللعجب

آناجان بوغازی بیچیلمیش کسروی اوتانمادی سیزده ن اوتانمادی آتالاردان

قولو سینمیش ائوی ییخیلمیش ایرانشهر، دخمه سینه ایت سوموگو

لعنته گلمیش عنایت ...رضا، ورجاوند و ...

و نئچه بولار تکین تپه گؤز دؤولر

ائولرین آللاه ییخه ر؟

آناجان بولار سنین آدیندا منه یاساق ائدیبلر

سنین قوجاغیندا نفس چکمه گی ده قدغن ائدیبلر

بالالاری اؤلسون، گؤزلری چیخسین

حق گؤرمییه ن گؤز نه یه گره ک

چرخی لری چؤنسون، دوز یولا گئدمییه ن چرخلر نه یه گره ک

اوجاقلاری سونسون، ناخلف آدام ابتر اولا چوخ یاخچی
آناجان منده گئجه لر گونوزلر آغلاییرام داغیلان ائلیمه

گؤر نئجه تیاغیمیز داغیلدی، تیفاغلارین آللاه داغیدا

آناجان یورولموشام یالانلاردان بوش سؤزلردن

اینجیمیشه‌م اؤزلرینه اینسان آد وئره نلردن
اوره گیم قالخیر اولاردان کی مذهب توتوبلار بیزی باسیب ازه لر

مذهبده ن چییریمه ک ایسته ییره م آخی نئجه بیر مذهب بیر ملتین دیلین محو ائتمه گه اذن وئره ر

آمما اینانمیرام مذهب بئله سؤز دییه

آخی اولار سن او گؤزه ل شیرین دووا ائده ن دین بو دیلین یانماسینا اذن وئره، یوخ یوخ

و نه جالیب بو دین دیلله رین چوخ اولماسینی تانری دان آیت بیلدیریر.

و من گینه قانیرام، دولوب اینسانلار ایچینه چوخ زهه نده و آدام ییه ن دؤولر، آدام شکیلینده
و نه دخلی وار آدی اولا: رضا پالانی، انته ر فروغی، ائششه ک افشار، قانجیق کسروی، مایماق پهلوان، اسکیک مهیار، آخماق ریاحی و یا حشه‌متلی ذکا؟ مینجه اولارین تولکو صیفت نووچه لری 

آنجاق یالنیز بیر ایسته کلری وار اینسان یئمه ک، آخماق بئجه رمک و نه آخماق آدلار بولارا وئریبلر، کئچه له زولفه لی دئییبلر، "روشنفکر" "محقق" "پژوهشگر" نه یی تاپیرلار اینسان یئمه گه یئنی یول، دؤؤلر ائنیب سورو ایچره قویون شکیلده و نه یئییرلر؟ کیم بولاری ییخاجئک بیلمئییره م
ائولرینی تانری ییخسین

آنجاق بونو قانیرام اولارا آلدانمایام نئجه کی بیزده ن اولارا آنلانانلار دوشدولر بیزیم جانیمیزا

یورد-یووامیزی وئردیلر سئله، قوجاق آچیب یابانجییه جان دئدیلر

من یازیغا یابانجی سان قان دئدیلر، کیمسه قیریلده دیب فارسجا جان دئدیلر
اؤز ائلینی تبارینی دان دئدیلر

آغیز آچدیک دیلله‌نمه‌گه اولارا بیزه پان دئدیلر

بیز آز گئتدیک برکینه باخ، اولار بیزه قان دئدیلر

چایلار آخیب قانا دؤندو، یوردوما تالانا چؤندو

ایندی آناجان یئمه گیم گئجه گوندوز اوره گ قانی

دئ نئیله ییم وایدی منه. وایدی بیزه وایدی ائله

قنیم ائوین وئره ک یئله، قارداشلاریم هاردا ننه

سن بیر آییت اولاری تئز، قویما بئله گئجدی بته ر
بو دؤو دیشین ازه ک گره ک، دیلین دالینا سالاک گره ک

سلام واللاهی گینه آغلاماق ایسته میره م آمما غم اوردوسو باسیر بئلیم نجور اولوب قات-قات، دورام طاقت یوخوم، اوتورام نجور دوروم، وای منه وای بیزه وای بو نسیله هارا گئدیر؟ نه ایسته ییر؟

بؤیوک ننه م بیز دییه ریک "آجی" گئدیر کنده امما نجور؟ نه هایدا نه وضعیده

کاش گویده اوچام سؤزوم سنه یازام، هارا گئدیسه ن نجور گئدیسه ن؟

بیلمیسه ن ناخلف بالالارین سنی ایسته میرلر؟ گؤرمیسه ن اولار سنه اؤنه م قاییل دگیل لر؟

نئجه آدلارین اینسان قویوبلار؟ آنایا حورمت ائدمییه ن اینسان دیرمی؟ من گؤزه ل ننه م گئدمه دایان، سن آللاه گئدمه آمان، دوزدور الیمده ن بیر ایش گلمیر دا نه ائده ک ائله بو جور کئچینه ریک، آمما نده ن قالمیسان؟

بیر ائوده آدامنان دانیشان اولماسا او ائوده نجور یاشاماق اولار.

آللاه بیزه رحم ائله سین، جایدیرماسین، دوزگون یولا گتیرسین. وای بیزه
نه اولوبدور آناما من گئجه لر یاتانمیرام
نییه دوشدوم اوزاغا بیرده اونا چاتانمیرام

آتا وئرمیش خبر آلیزدی آناز
بئله غوربت باسیری منده اونو آتانمیرام

وای آنام یالنیز آنام آدووا قوربان من آنام

اوره گون نیسگیله دولموش، 
یاتانمیرام نه دئییم من شاعیر دگیله م آمما بیلین شاعیر اولسایدیم لاپ یاخچی شعریمی کی یوخ بوتون شعریلریمی اونا دییه ردیم، منیم آنام بو دونیادا بیر تانادیر. منیم بو گولوم بیر جاردی گون به گون سولور، او سولدوقجا منیم اوره گیم اؤلور، آناسیز دونیا نه دیر؟ بیر دارغین بیر جار دولو ایلان عقه رب و مینلر ییرتیجی حئیوان و او اولماسا اولماغ ندیر بیزه و نه یه گره ک دیر بیلمیره م ائله اوشاقلیغیمدان آناسیز لیق یادیما دوشه نده آغلامیشام و ایندی لاپ آرتیق.یولداشلار دوعا ائدین بیزیم گولوموز سولماسین. آللاه گول-له روزو سولدورماسین.
ایسلام ایسلام پناه

"ایسلام اؤلدو" ائله بو و بو سؤزو چوخ قولای منه دئدی لر و دییه ن نه راحات دئدی: "ایسلام اؤلدو"
نجور، نییه و نده ن؟ من بیلیره م آمما دییه ن بیلمیر اونو، ایسلامی من تانیرام دییه ن یالنیز آد ائشیدیب ایندی منه سؤزون دئییر.

ایسلام کیمیدی؟ من گؤره نی بیر قوجا کیشی، سس سیز-سمیرسیز و باشی آشاغی بیر قاری ایله یاشاییردی، او دا نه بیر قاری بیر کندین یامانی، مامانی، ایشله یه نی، کندین سسی-نفسی و ایسلام دا اونو اری

ایسلامی "آلی بیلی" کندی تانیر، داغ تانیر، باغ تانیر –او باغبانی دی اونو اریک آغاج لاری بوداقلاری تانیر- و من دئییره م اونو آللاه تانیر و سوواردی باغلار کنده و لاپ اؤنه ملی سی اونو کندین مچیدی تانیر او مچید شیخی ایدی و ائله اودور کی دئییره م اونو آللاه تانیر، ار-آرواد ایکی سی نه چالیشاردیلار مچید دوز اولا و مچیده گله ن دوز گله و سونرالار نه طاقت سیز و ایشده ن دوشموش آخی اولار قوْجالمیشدیلار و بو نه یامان چاغ بولارا.
و اوْنو نییه داغ تانیییر؟ آخی قوروقچو دا اولموشدو کندین بؤیوک داغی قورد دره یه و نه چالیشقان و غئیره تلی اؤز سوْرادان گلمه یوردونا – اوْ آیری کندیده ن گلسه ایدیده یالنیز آلی بیلی نی یورد بیلیردی نئجه کی اوْ هاردان گلمه گینی و نجور گلمه سینی بیلمیردی، آدین بیلیردی ایسلام و سوروشموشدولار شؤهرتین؟ بیلمه میشدی، بیری دئمیشدی دئیین بی پناه و کندین بؤیوگو دئمیشدی نییه بی پناه دئیین "ایسلام ایسلام پناه" و ائله او گونده ن اوْ بو کندلی اوْلوب و بوردا یاشاردی- بیر یوْل اجیرلی ماحالیندان بیر نئچه آللاه سیز آدام اوْنون قوروغون پوزوب و دیلله نه نده یازیغی توتوب ال-ایاغ باغلی دره یه سالمیشدیلار و یاریم گونده ن آرتیق اوْجور قالمیشدی. آمما کندین بؤیوگو بو ایشی بیله نده ن سورا شیکایت ائدیب و مامورلار گوجونه ن اوْ آداملارین باشینا بیر اویون گتیرمیشدی کی –گل گؤر- ایندینین ایندیسیده کی اوْندان 40-50 ایل گئچیر اوْلار آلی بیلی اوتلاناجاغینا آیاق قوْیانمیرلار.
و هله گؤروره م قوجا یاتیب قورود گودور، اریک سریب "شرف" قاری -بیزه ننه- بیز ایستیریک اوغورلاماق، آمما اولمور و یا گلیب دئییر: کؤمک ائدین - اریک واری- نه گئدیریک، گؤر نه دئییر: "باغدا اریک واریدی سلام علیک واریدی، باغدان اریک قوتولدو سلام علیک قوتولدو" و ائله ایندی ده اونودولمایان بیر سؤز دور و بوتون سؤزلرین بو جور آتالار سؤزونده ن قوشوب دییه ردی آمما حاییف او زامان یازیب ییغمه ک آنلامازدیم.
ایسلام یاتیب اوْتایدا باغلار ایچینده، باغ یییه لری هامیسی اونو باغبان توتوب بیر پای اونون دؤردو باغ صاحابینین، بیزده باغ صاحابی آمما گئدمه ک اوْلور به یه، گره ک باغ یئتیشه، آتا-آنا گلیب چیرپه سوْنرا بیزده بیر زاد یییه ک چوْخ چالیشدیک، قوْجا بیزه یوْل وئرمه دی هر یاندان گلدیک بودارلادی، چاغی گلیب باغ چیرپیریک اریک ییغیلیب کور-کور باغ ایچینده بؤله ک. بیز اوشاقلار ایسلامین آجیغیندان گؤزو قاباغیندا داراشمیشیک نه یئییریک، بیر باخدی سؤیله دی بیزه: "سامان سوزون دگیل، سامانلیغ کی سوزوندو" دیلی بیر آز شیرینیدی، بیز باخمادیک سؤزونه وای نییه؟ گؤزوز پیس گون گؤرمه سین بیر آغری-درد دولدو قارین آزجا قالیب پارتداماغا، هئی آتیل هئی دوش بو داغا او داشا، نئیله مک قوْجا نه دئدی بیزلره قولاق آسمادیک بئله اولدو.
بیر گون اوت دریر گونئی ده یایین آلا گونو گونون گون اورتا چاغی –یازیق اوشاقسیزدی، آدامی یوخودو اونون، بیر آروادی بیرده اؤزو، آروادین قاباغکی ارده ن بیر نئچه نوه نتیجه سی واریدی ائله بیزیم کندیده، آمما کیشی یوخ کیمسه سی، بیز بیله نی او چاغاجاق- آتا دئدی سو آچار وئر مشه دییه –هامی اون مشه دی چاغیراریدی، یالنیز قاری نین نوه نتیجه سی اون "دده" چاغیریب . قاری نی "قارجا"- بیر دببه الده ائندیم چایا سویوق بولاغدان دولدوردوم چیخدیم گئتدیم گونئی تایا یول چوخودو ایستی هاوا یئتیشه نده سوسوزموشدوم، دئدیم مشه دی گل بویور سو ایچ، بیلله م سویون یوخدور سنین، دئدی بلی ائله صوبده ن سو گتیرمه میشم قاییدماغا چارم یوخدور سویو وئردیم چکدی باشا، بیر نفس، ایکی نفس و قوتولدو بانکادان دا سو، لاپ آزی ایکی لیتریدی دئدیم گینه سو گتیریم دئدی یوخ دا بسدی –یول اوزاقدان اوتاندی او- دئدی اوغول آللاه بابالارووا و جاوان اؤله ن عمووا رحمت ائله سین و ائله اوردا گؤردوم بو رحمت ائندی اولارا و نه خوش رحمت اوخودو.

بلی گونلر گئچدی نه تئزلیکده اؤلوم چاپدی قاری اؤلدو چوخ یاشلی دی اوتوراق اولموشدو یازیق، قاری اؤلدو، قوجا یازیق یامان گونه قالدی تک یالنیز نه ائیله سین نوه لردن بیری اونا صاحاب چیخدی، آخیرتین آللاه وئرسین. آمما نه پیس حالا قالدی جانی گئدیب بیر قورو دری سوموک قالدی، بولار چوخ عاشیق اولماسایدیلاردا چوخلاریندان لاپ یاخچی عاشیق ایدی لر و قاری اؤلمه گی قوجانی نه یامان سیخدی نه یامان.
هر کنده گئده نده سلامینه گئده ردیم حال-احوال سوروشاردیم سئوینه ردی. آمما بیر ایل یاز باشیندا گئتدیم آنام دئدی او گئدیبدی دا بوردا یوخدو یورد-یوواسی

به نه اولدو؟ هارا گئتدی؟

باجی سی اوشاقلاری "اکبرآباد" دا ایمیش لر نم کیم خبر وئریب اولار دوروب گلیب آپاردیلار.

نجور؟

بیلمه ییره م، آنا آغلار گینه دئییر احمد یازیق ائله یامان آغلاییبان یالواریردی: من گئدمیره م منی یووامدان ائدمه یین (آییرمایین) قوربانوزام بوردا ائله توپراق اوسته قاللام والله، هئچ زاد سیزدن ایسته میره م، من باجیمی تانیمیردیم باجی اوشاغینی نه تانی ییم؟
هئی آغلاییب یالواریردی، نوه دئدی سن گئد اؤزوم گلیب سنی گتیره رم

دئدی: یالاندیر آی بالا یالان

باش آششاغا سالیب آغلار گئتدی

بیر آی دان سورا خبر گلیب مریض له ییب.

ایکیمجی آی: دلی اولوب، هاممی نی یامانلاییر

اوچونجو آی: اوتوراق اولوب 

دؤردونجو آی: سسی آغیر گلیر

بئشینجی آی: گؤزو سئچمیر 

...

اوچونجو ایل بو گونلریم –ائله کندیده ن گئده گوندور-"اکبرآباد" دا: "ایسلام اؤلوب"
روحو شاد اولسون یئری جنت و سوچلاری باغیشلانمیش، چوخ کورلوغ چکیب چوخ میحنت لر گؤروب نوکرچیلیق ایله ایشچی لیگی ایله و دووارا باش چیرپمه ک ایله دیرلیک ائتدی نه چتین بیر اؤزو بیلدی بیر آللاهی.
آللاه اونا غنی-غنی رحمت ائله سین.

